
spexerunt, genum flexerunt, psalmos penitentiales cum litaniis dixerunt et 
non fracto silentio sic martyrium receperunt. Prefati sacrilegi non hiis con­
tenti, omnes nudos dimiserunt, cunta diripuerunt et igne apposito 
discesserunt25.

Domine vero civitatis mane sequenti ad locum accesserunt, et euntis in­
spectis omnes ad presidem civitatis luctu et clamore validis accesserunt, et 
sibi loco dei fieri iusticiam per eum de sacrilegis quesierunt. Quod ut pater 
sanctus novit, ad monasterium porrexit, fletu magno se affligens, quod cum 
tam sanctis suis filiis ac fratribus martyrium non recepit, et confestim ad 
domnum civitatis11 deambulans, ne fieret vindicta de sacrilegis, sed deo di­
micteretur per se, consanguineos, amicos et notos, inquantum potuit, devo­
tis precibus exoravit.

Furore populi contra episcopum mitigato Romam, quia tunc fiebat ibi 
generale concilium26 Alexandro27 présidente, cum aliquibus detruncatis 
evadentibus a flagello accessit28. In concilio ante summum pontificem de 
episcopo querimoniam ponit; sed prevalente nequicia nil optinens afflictus 
dupliciter Florentiam redire curavit. Quod Florentinis inextimabiliter grave 
fuit, et a commune litteris summo pontifici factum per ordinem exprimen­
tibus fieri iusticiam flagitavit. Qui se venturum in brevi et flagicium punitu­

Andr. Strum. rum predixit. De quibus, dum existeret Florentie29, antedictis summus 
§ 74 pontifex nichil penitus observavit, ex quo Florentini indignationem0 

acceperunt et per dei iudicium determinari et puniri scelus modis omnibus 
procurarunt.

10. Quod sancte memorie Ildebrandinus30 archidyaconus et Iohannes31 ar­
chipresbyter cathedralis ecclesie Florentine agnoscentes pro defensione fidei 
se morti exposuerunt et quod inceperant vivaciter ad finem ducere cura­
verunt.

m) ieunu. n) von zweiter Hand am Rand. o) dedignationem.

